
sþ. 372. Tillaga til þingsályktunar
um lækkun áhættuiðgjalda til Tryggingastofnunar ríkisins.

Flm.: Skúli Guðmundsson, Páll Þorsteinsson, Jón Sigurðsson, Pétur Ottesen,
Jón Gíslason, Steingrímur Steinþórsson, Jörundur Brynjólfsson,

Halldór Ásgrímsson.

Alþingi ályktar að skora á ríkisstjórnina að breyta reglugerð frá 21. des. 194(),
um áhættuiðgjöld o. fl., samkvæmt 113. gr. laga nr. 50/1946, um almannatryggingar,
þannig að iðgjöldin verði lækkuð um helming, og verði iðgjöld árið 1948 innheimt
eftir hinum nýju ákvæðum.

Greinargerð.
Við nýafstaðnar umræður um fyrirspurn um upphæð áhættuiðgjalda og slysa-

bóta hjá Tryggingastofnun ríkisins árið 1947, er 1. flm. þessarar tillögu bar fram i
neðri deild Alþingis, skýrði hæstv. félagsmálaráðherra frá því, að samkvæmt bráða-
birgðauppgjöri tryggingastofnunarinnar fyrir árið 1947 hefðu álögð áhættuiðgjöld,
samkv. 113. gr. laga um almannatryggingar, numið nálægt 5 millj. kr. á því ári, en
slysabætur um það bil 2 millj. kr. Má því gera ráð fyrir, a~ óráðstafað sé í vörzlum
tryggingastofnunarinnar um það bil 3 millj. kr. af áhættuiðgjöldum, sem atvinnu-
rekendur hafa borgað árið 1947. Auk þess voru innheimt áhættuiðgjöld árið 1946
rúmI. 2 millj. kr. meiri en greiddar slysabætur á því ári.

Samkvæmt 113. gr. tryggingalaganna á að miða áhættuiðgjöldin við það, að þau
hrökkvi fyrir þeim bótum og kostnaði, sem tryggingastofnuninni ber að greiða vegna
slysa. Innheimt áhættuiðgjöld er því ekki heimilt að nota til þess að mæta öðrum
gjöldum tryggingastofnunarinnar.

Þar sem komið hefur á daginn, eins og áður segir, að mikill afgangur hefur orðið
af innheimtum áhættuiðgjöldum hjá tryggingastofnuninni næstliðin 2 ár, virðist
sjálfsagt, að áhættuiðgjöldin verði nú lækkuð verulega og sú lækkun látin ná til
iðgjalda, sem innheimt eru árið 1948.Er hér lagt til, að iðgjöldin verði lækkuð um
helming, og virðist alls ekki óvarlega farið, þótt sú lækkun verði gerð. Síðastliðið ár
hefðu iðgjöldin gert nokkru betur en að nægja til greiðslu á slysabótum, þótt þau
hefðu verið helmingi lægri.


